
ĠUSTIFIKAZZJONI QASIRA

Il-Kummissjoni daħlet f'negozjati mar-Repubblika Kooperattiva tal-Guyana fl-2013 u 
kkonkludiet in-negozjati dwar il-Ftehim ta' Sħubija Volontarja (VPA) f'Novembru 2018. 

Il-foresti jkopru 87 % tal-erja tal-art totali tal-Guyana (madwar 18,3-il miljun ettaru) u 
jikkontribwixxu b'mod importanti għall-ekonomija, billi jipprovdu l-impjiegi u mezzi ta' 
sussistenza. Il-maġġoranza l-kbira tal-foresti u tal-artijiet huma proprjetà tal-Gvern, filwaqt li 
14 % tal-art (koperta minn 1,3 miljun ettaru ta' foresta; 6 % tat-total tal-pajjiż) hija proprjetà 
tal-popli indiġeni. Għalhekk, il-Ftehim ta' Sħubija Volontarja għandu sinifikat kbir għall-pajjiż 
kif ukoll il-potenzjal li jagħti spinta lir-relazzjonijiet kummerċjali bejn l-UE u l-Guyana, filwaqt 
li jissottolinja madankollu l-importanza li tiġi żgurata parteċipazzjoni sħiħa u effettiva għall-
popli indiġeni fil-proċess tal-Ftehim ta' Sħubija Volontarja. 

Il-Ftehim ta' Sħubija Volontarja tal-Guyana għandu jtejjeb il-ġestjoni sostenibbli tal-foresti u l-
governanza, inaqqas il-qtugħ illegali tas-siġar u jikkontribwixxi għall-ġlieda kontra t-tibdil fil-
klima, filwaqt li jappoġġa l-objettivi nazzjonali ta' żvilupp sostenibbli tal-pajjiż. Madankollu, 
is-suċċess tiegħu se jiddependi mill-implimentazzjoni effettiva tiegħu; Min-naħa tal-Guyana se 
jkunu meħtieġa impenn sostnut u rieda politika. Min-naħa l-oħra, l-assistenza tal-UE għandha 
tissaħħaħ biex tappoġġa l-implimentazzjoni tal-Ftehim ta' Sħubija Volontarja bħala parti mill-
proċess ta' rieżami tal-ipprogrammar tal-programm bilaterali tal-UE għall-perjodu 2025-2027.

******

Il-Kumitat għall-Iżvilupp jistieden lill-Kumitat għall-Kummerċ Internazzjonali, bħala l-
kumitat responsabbli, sabiex jirrakkomanda l-approvazzjoni tal-proposta għal deċiżjoni tal-
Kunsill dwar il-konklużjoni tal-Ftehim ta' Sħubija Volontarja bejn l-Unjoni Ewropea u r-
Repubblika Kooperattiva tal-Guyana dwar l-infurzar tal-liġi fis-settur forestali, it-tmexxija u 
l-kummerċ ta' prodotti tal-injam lejn l-Unjoni Ewropea.

